
Muhammet ibn Salamyn iberen capary Gazna yetip baranda soltan
Mahmyt 6z koOsglinde Biruny bilen falakiyet ylmyna degisli
hadysalar barada glrrin edip otyrdy. Birunynyn Gazna gelenine
enceme wagt bolan bolsa-da, soltany onun ylmy sdhbetleri
irizmandi. Ilki basda aralarynda dusunismezc¢ilik boldumy
namemi, soltan ony tas jezalandyran eken. Beyle yagdaya baryp
yetilmeginin sebdbini anyk bilyan yok. Yéne bu hakda seyle bir
rowayat bar:

Soltan Mahmyt Biruny bilen ilkinji dususygynda onha seyle sowal
beryar:

-Siz Horezmsa Abul Abbasa yerimizin seklini togalak bir zat
gornisinde yasap beripsiniz we yerimizi asmanda hereket edyar
diyen pikiri aydypsynyz. Su dogrymy?

-Dogry, kyblayy &lem. Yerimiz togalak, ol &lem gifiisliginde
hereket edyar.

-Onun yaly bolsa alem ginisligine yerin Gstindaki zatlar
sacylyp gitmezmi?

Biruny soltanyn bu sowalyna “Allanyn eradasy bilen hic¢ zat
sacylyp gitmeyar, butnaman duryar” diyip jogap bereninde
gulala-gulluk boljak ekeni. Emma ol alymlyk mertebesini
saklap, ylmyn gelen netijesine g6ra jogap beryar:

-Kyblayy alem, yerimizin o6zine c¢ekis guyji bar. Muna ylymda
yerin oOzine cekis kanuny diyilyar. Su kanun esasynda ustindaki
ahli zatlary yer 0Oziine c¢ekip duryar.

-0 ndhili kanun?! Kanunlary hékimdarlar cykaryar. Yerifem bir
kanuny bolarmy?!-diyip Soltan Biruna azgyrylypdyr.

-Kyblayy alem yerin o6zine c¢ekis kanuny hokidmdarlaryn
kanunyndan has gquyclidir-diyip goyberenini 6zii-de duyman
galypdyr. Birunynyn bu jogabyna dergazap bolan soltan:

-Alyp cykyn ony! Minaradan asak oklan, yerin c¢ekis kanuny
oziune c¢ekip alsyn!-diyip buyuryar. Biruny gorkmagyn deregine

yylgyrypdyr. Muna gen galan Soltan:

-Name yylgyryan?-diyip soranynda Biruny seyle jogap beripdir.
-Kyblayy alem, kiulli musulman aleminin hokimdary, dini yslamyn
dayanjy beyik Soltan Mahmyt Gaznalynyn buyrugy bilen 6lsem
menin o6lumim taryhy 6lim bolar. Asyrlar asa menin 6limim sizin
mibarek adynyz bilen bile agzalar. Munun yaly aleme yayyljak
ebedi sohrat her kime miyesser edenok. Sonun U¢in men
begenjime yylgyrdym.

Birunynyn bu s6zi soltany oya cumdiripdir. “Be hakykatdan-da
seyle boljag-ow. Men oylanman dilimden sypdyrayypdyryn bu
buyrugy. Emma menin agzymdan cykan sozinem yerine yetirilman
galan wagty yok. Indi nadip bolar” diyip, icini gepleden
Soltan Biruna seredip.

-Menif-8 seni dldiiresim gelenok. Ydéne men patysa, patysanyi
agzyndan c¢ykan buyruk yerine yetirilmese bolmayar. Dlzgln
seyle-diyyar. Biruny yene yylgyrypdyr-da:

-Onun yaly bolsa meni minaradan oklaysynlar-diyyar.

-Oklasalar olersin-da.

-Eger hakykatdan-da, meni o0ldiresiniz gelmeyan bolsa men
olmerin.

-0 nahili O6lmersin? Minaradan oklananlaryn 6lman galany yok.
-Kyblayy alem, siz meni dine minaradan oklamagy buyurdynyz.
Minaradan oklap, oldirdn diymediniz. Sonun Uc¢in meni
buyrugyfiyzy yerine yetirmek icin minaradan oklasynlar. Yoéne
menin gacjak yerime bir harman saman Uysursinler.

Soltan Mahmyt Birunynyn ugurtapyjylygyna ten berip, gulip
goyberipdir. Ine, su wakadan son soltan bilen alymyn arasynda
gowy gatnasyk baslanypdyr.

Horezmden capar gelenini habar berenlerinde Biruny bilen
acylyp sohbet gurup oturan Soltan Mahmydyn yilizi agras sypata
girdi. “Bu capar name habar getirdi-ka, eygilikmika?” diyen
pikire gitdi. Capar girip, dyzyna c¢okdi:

-Ayt habaryny!-diyip soltan sabyrsyz seslendi.

-Kyblayy alem, Hazaraspdaki gosunymyzyn serkerdesi Alp Tegin
bilen Sazada Abul Harys patysamyza garsy gosun cekip, Gurgenji
gabadylar. Patysa bizi-yliz atlyny gunbatar derwezeden cykaryp
goyberdi. Hazarasp galasyna baryp, size habar etmegimizi



tabsyrdy.

Bu habar Soltan Mahmydyn icinde harasat turzan bolsa-da,
sowukganlyk bilen sorady:

-Yiz atly diydifimi, yiz atly bolup geldifiizmi?

-Yok. Uc atly bolup geldik. Galanlarymyz Hazaraspda Size
garasyarlar.

Soltan Mahmyt bir tarapdan dogany bilen giyewisi 1Uc¢in
teswislense, ikinji tarapdan Horezmi basyp almak uc¢in bahana
tapylanyna begenyardi. Ol capara garap;

-Sizler iki¢ gun dem dynjynyzy alyn. Onson bizin bilen
Glirgenje gidersiniz. Ol pitnecilerin jezasyny bermesek bolmaz-
diyip, Soltan capary cykaryp goyberdi. Sofira Biruna garap:
-Ine, mowlana, seyle zamana. Tagt Uc¢in ini agasyny, ogul
kakasyny capmaga tayyn. Yogsam, Abul Harys keseki dal, Abul
Abbasyn agasy Alynyn ogly.

Biruny su pursatda bir agyz s6z tapyp aytmakdanam ejizdi. Onun
kellesinde howatyrly pikirler at salyardy. “Gaznalynyn
gosunyna yurdy depeletmejek bolup, onun iberen atlylarynyi
online dusup gaydany indi hic¢ boldy. Indi Gaznaly basdyryp
barsa, g6r nahili weyrancylyklar bolar.Jepakes yurdym
Horezmin.» Seyle pikirler bilen yiregi gyylan Biruny soltana
yizlendi:

-Kyblayy alem, Horezmine gosun cekip yorman, pitnecileri bari
aldyryp, jezalap bolmazmy?

Gaznaly Birunynyn maksadyna disindi, kellesini yaykap:
-M6éwlana, siz asman bilen, asmandaky jisimler bilen boluberin.
Yerdadki isleri ézim onararyn-diydi.

Muhammet ibn Salam Gazna iberen c¢aparynyn yetip barjak
wagtyny, Gaznaly gosun cekip gelayse nace glinde geljegini
barmak biklip sanap, sabyrsyzlyk bilen garasyardy. Cunki, Kaljy
hanymyn Hazaraspda saklananyny Abul Harysyn bilip galmagyndan
howatyr edyardi.

Bir ay diyende giindogar tarapda al asmana ¢ykan tozan gorundi.
“Gelyar! Lesger gelyar!” diyip, icinden begenen Ibn Salamyn
yliregine bir salymdan basga howatyr aralasdy: “Gaznala dife



pitnecileri jezalandyrmak basartmasa iki arada sowes baslanyp
uly gyrgyncylygyin boljagy ikugsyz. Beyle yagdaya yol
bermezligin ugruny tapmaly” diyen pikir kellesinde at salyp
baslady.Emma nace oylansa-da, entek Gaznalynyn niyetini we
hasiyetini bilman munyi ugruny tapmak mimkin daldi. Sonui Ugin
Ibn Salam soltany hormat bilen garsylamagyfi ugruna cykdy. 01
derhal o6Aden geplesip goyan Hazaraspiin kethudalaryny, ak
sakgally yasulylaryny jemlap, gosunyf garasy gornenden duz-
cOrek goterip galanyfi ontunden gecyan yola c¢cykdy. Uly yoly
dolduryp gelydn lesgerin yzy godrnenokdy. Onddki hataryn
ortasynda gelyan kellesi tylla jygaly bolsa-da, egni yonekey
gok yuka donly soltan Mahmyt biraz yadow gdrneni dcinmi o
diyen gazaply adama mefizemeyardi. Yek-tik ak aralasan tegelek
gara sakgaly, gytygrak murty gine birneme yanan garameniz
yuzine gelismanem duranokdy. Golaylap gelen soltanyn bu
sypatyny synlan Ibn Salamyn gowninde gowulyga umyt doredi. 01
bu adamy uly gandokisuklik etman, adalaty dikeltmegin basga
yoluna yryp bolar diyip ynanasy geldi.

Soltan Mahmyt uly yolun lstinde sap bolup duran elleri sacakly
adamlaryn oOndne gelip, atynyn basyny cekdi. Salam berip, atdan
disdi:

-Biz soltan bolsagam duzdan uly daldiris-diyip, yasulylaryn
birinin elinddki sacakdan corek alyp duz datdy. Yasulylar:

-Hos geldiniz Horezmine beyik soltan!-diyip den seslendiler.
-Hos geldiniz diysenizem, bizin gelenimizi ic¢inizden hos gorip
durmandygyfiyzy bilyan. Yoéne bizi bu yere gelmdge mejbur eden
yagdayy-da bilyan bolsaflyz gerek-diyip, soltan Mahmyt oninde
duranlara syncy nazaryny dikdi. Yasulylaryi biri:

-Ony-da bilyas-diydi.-Biz Sizin yurdumyza gelmeginizi adalaty
dikeltmek, parahatcylygy berkarar etmek, galyberse-de ikic
pitnecinin jezasyny bermek lc¢in diyip duslnyaris, beyik
Soltan!

Soltan Mahmyt kellesini atyp, kinayaly yylgyrdy. Ak sakgally
gojalaryn hatarynda duran gara gytyk sakgally Ibn Salama unsli
seredip:

-Gurgencden gacyp gaydan yuz atlynyn serkerdesi siz dalmi?-
diydi. Ol “gacyp” diyen sb6zi bilgesleyin aytdy.



-Men sol, kyblayy &lem. Ydne biz gacyp cykmadyk. Patysamyz
buyurmadyk bolsa, galyp pitneciler bilen soweserdik.

-Yeri bolya. Patysafyzdan habaryfyz barmy?

-Ony Size Kaljy hanym aydar, Kyblayy alem.

-Kaljy su yerdemi?-diyip, Soltan howlugyp sorady.

-Su yerde, sag-salamat, kyblayy alem. Sizem su gin Hazaraspda
disleseniz Kaljy hanym bilen arkayyn girleserdiniz. Menem sizi
kabir zatlardan habarly ederdim-diyip, Ibn Salam hayys
aheninde aytdy. Soltan Mahmyt doganynyn su yerdeligini esidip,
begenjine Ibn Salamyn teklibine razy boldy. 0Ol gosunyna
galanyn dasynda gos yazdyrmaga buyruk berip, 0zi wezir-
wekilleri bilen gala sowuldy. Galanyn derwezesinin oninde
Kaljy hanym kenizleri bilen bile agasyny garsy aldy. Soltan
egilip tagzym edip duran doganynyn basyny galdyryp,
manlayyndan ogsady. Saglygyny sorap, iceri yoneldi. Kaljy
agasynyn Abul Abbasy soramanyny bir hili gordi. Soltan bolsa
doganynyn yeke 6zinin su yerdeligini esideninden Abul Abbasyn
ayatda diri daldigini anypdy. Sonun udc¢in icerde ahli bolan
zatlary jikme-jigine yetip soramakcydy. Ibn Salam Soltany
yorite tayyarlap goyan jayyna yerlesdirdi. Onun wezir-
wekilleri ldc¢inem gowy dync alar yaly sertler déredildi. Soltan
Mahmyt bolan wakalary bilmage howlugyp, cay-suwdan-da on Kaljy
hanymy cagyrtdy:

-Kaljy, bolan zatlaryn ahlisini mana bir ujundan glrrin ber-
diyip, Soltan doganyny garsysynda oturtdy. Kaljy hanym agasyna
Abul Harys bilen bolan glrrini aydyp berdi. Kaljy Abul Harysyh
ofla 0zine durmusa c¢ykmagy teklip edeninini aydanynda, Soltan
Mahmyt onuf Abul Abbasy 0ldirip, ayalyna-da g6z dikenine bicak
gazaplandy. 01 “Men senin bu etmislerini goézine goOrkezerin”
diyip hunnirdedi. Sonra Kalja:

-Seydip sen ondan gutulmak l¢in parahatcylygy wada berdinmi
ya-da cynyn bilen ona degmezlige meni yrjakmydyn?-diyip syncy
nazaryny dikdi. Kaljy asak bakdy:

-Men gan dokisiklik bolmazlygy lgin..-diyip sagindi.

-Disnukli. Muhammet Salam seni Gazna iberman dogry edipdir.
Yogsam sen gor nadhili yalan deliller bilen meni aldap, béari
gosun c¢ekdirmejek ekenin. Sen arini oldiren, parahat



durmusynyzy bozan adama name Uuc¢in beyle yagsylyk etjek bolyan?
Sebabini ayt!-diyip Soltan azm urdy.

-Men yagsylygy ona dal, halka, sowesijilere etjek boldum. Urus
bolsa gor nace adam gyrlar ahyr, aga — diyip Kaljy agasyna
nayynjar bakdy.

-Ha-ha! GOrseniz-le, menin nahili ylregi yuka, rehimdar
doganym bar-diyip, Soltan yafsyly glirledi.- Sen name, urussyz,
jensiz maksada yetip bolmayanyny bilenokmy? Bar, c¢yk! Ayal
basyn bilen syyasata gosuljak bolma!-diyip, Soltan Kaljy
hanymy cykaryp goyberdi.

Gaznalynyn Kaljy hanym bilen girrifiinin gutarmagyna garasyp
duran Muhammet Salam ona hezzet baryny edip baslady. Soltan
naharlanyp bolanyndan son Ibn Salamy cagyrdy:

-Adyny Muhammet, Muhammet Salam diydinmi?

-Hawa, Kyblayy alem. Adym Muhammet.

-Abul Abbasyn kosglinde name isdedin?

-Men koskde dal “Beytil hikmede”mdéwlana Biruny bilen bile
isleyardim. “Beytil hikme” yapylanson patsamyz meni 0&zlne
yakyn tutup, koskde hyzmatda bolmagymy isledi.

-Alym men diysene. Tiys bize gerek adam ekenin. Bu hakda son
gurleseris. Hazir sen mana dogryny ayt. Name lc¢in Kaljyny
Gazna iberman, bu yerde sakladyn?

-Kyblayy alem, Kaljy hanym Gazna barsa, onui yalan soézlap,
Abul Harysy aklamak niyetinin bardygyny bildim. Sizden
hakykaty yasyrmakcy bolany lc¢in sakladym. Sizi aldawa salmasyn
diydim. Onsonam Abul Harys bilen eden girridninin sonunda ona
aydan bir gepini halamadym. Suna garanda onufn aladasy dine
ursun o6ndni almak dal yaly-diydi Muhammet Salam.

-Onda namanin aladasyny edyar? Dogurlap ayt, name gep ol senin
halamadygyn?-diyip, Gaznaly sOhbedesine yiti nazaryny dikdi.
Ibn Salam Kaljynyn ol gepi agasyna aydyp bilmejegini bilyardi.
Sonun ldgin soltanyn bu gepi-de bilip goymagyny kem gormedi.
-Kyblayy alem, Kaljy hanym size Abul Harysyh Ozine durmusa
cykmagy teklip edenini aydandyr. Emma 06zinifi ofia aydan soézlni
aytmaga cekinendir. Mana gqurrin bereninde dilinden sypanyny
0zi-de duyman galdy o6ydyan. Ol Abul Harysa «Eger mende
goéwnliniz bolsa, parahatcylyk gazanylandan son sawcgy iberayin”



diyipdir.

Gaznalynyn yizi dym gyzyl boldy, dodaklary titredi:

-Arman doganym bolya-da! Yogsam, difie meni aldamakcy bolany
ucinem kellesini almaly. GOr, ony «Gan dokusuklik bolmazlygy
ucin”diyip, beylesinde ar islegi-de bar ekeni-da, haram
ganjyk!

Ibn Salam Gaznalynyn biraz kdsesmegine garasyp, son yuzlendi:
-Kyblayy alem, Kaljy hanymyn gan dokilmezligini isleyani
cynydyr. Hemmamizin hem islegimiz su. Bir ugruny tapyp,
pitnecileri ele salyp bolsa..

-Senin name diyjegini bilyan. Urussyz, jensiz olary nadip ele
saljak?!-diyip, Soltan Ibn Salamyn s6zini boldi.

-Kyblayy alem, Iskender Zulkarnayn jensiz-jedelsiz Cyn-Macyny
boyun egdiripdir. Sizem ugruny tapsafiyz..

-Taryhda beyle glrrin yok! Sen nirden tapdyn ony?-diyip,
Gaznaly sohbetdesinin sézini yene boldi.

-Dogry, taryhda yok. Yéne bu hakda gadymy cesmelerde bar,
Kyblayy alem.

-Yeri, nadip boyun egdiripdir Cyn-Macyny? Bilyan bolsafi ayt.
Ibn Salam Bagdatda «Islamyya» medresesinin kitaphanasynda
«Gadymy rowayatlar» diyen kitapda okan hekayatyny girrin
berdi:

-Iskender Zulkarnayn agyr gosun bilen Cyn-Macynyn serhedine
gelip, gos taslapdyr. Cyn-Macynyyn hakany yasy bir cene baran
moysepid adam eken. 0l kosglinde wezir-wekilleri bilen maslahat
gecirip oturan wagty Iskenderin c¢apary barypdyr. Capar
Iskenderin berip goyberen namasyny edep bilen iki ellap
(tabsyryk seyle bolmaly) hakana gowsurypdyr. Ol namany
katibine berip, sesli okamagy buyrupdyr. Katip okap baslayar:
«Beyik Cyn-Macyn yurdunyn beyik hakany Kahy-Sin hezretlerine
malim bolsun kim, biz Iskender Zulkarnay sizin dowletinizin
serhedine gelip, ondan gecmage het edip bilman saklandyk.
Maksadymyz sizin mibarek didarynyzy gormek we geljekki
islerime atam hokminde ak pata bermeginizi hayys etmekdir.
Eger serhedinizden gecmage rugsat etseniz..»

Hatyn su yerine gelende hakan «Besdir! Dowamyny okamak gerek
dal» diyipdir. Hatyn diyp manysyna disinmedikler:



«0-ho! Bizin beyik hakanymyzdan Iskender Zulkarnay ak pata
almaga gelipdir. Gorun, hakanymyzyn at-abrayy dinyade nahili
belent ekeni» diysip, heselle kakysypdyrlar. Hakan:

-Bes edin, nadanlar: Onun maksadyna diusinmedinizmi?! Derrew
kyrk at tayyarlan. Onun alnyna 6zimiz baraly. Serhetden gecgse,
name boljagyny bilenizokmy-diyip adamlaryna azgyrylypdyr.
Kahy-Sinin kyrk atly bolup, gelyanini goren Iskender onun
oninden c¢ykyp, atdan gujaklap disiuripdir. Gozyetime cenli uzap
giden meydany tutup yatan lesgeri gdéren hakanyn adamlary
namanin namedigine sundan son duslUnipdirler. Iskender hakany
adamlary bilen bile cadyryna eltip, hezzet-hormat edipdir.
Oturlysygyn sonunda hakan Isgendere yizlenip:

-0glum Iskender, sizin biz taraplara gelmekden maksadynyz dine
bizin bilen didarlasyp, bizden ak pata almakmy ya-da basga
maksadam barmy?-diyip sorapdyr.

-Basga-da bir maksat bar, atam-diyip, Isgender yylgyrypdyr. -
Ony size aytsam, asmanda Huday bir, Erde-de hokimdar bir
bolmaly. Men dinyanin yaryny aldym. Su alan yurtlarymy size
tabsyrsam, olary-da Cyn-Magyna gosup, hemmesine 0zlniz
hokimdarlyk etsefiz, ya-da..

-Ya-dasyny aytmasatiam disindim, oglum. Hemmesine &zif
hokimdarlyk ediber. Getir sertnamalaryny, gol cekip bereyin —
diymekden basga hakanyfi alajy galmandyr.

Onden tayyarlap goylan sertnamalary hakanyh 6filine goyupdyrlar.
Hakan olara gol cekip, mohiur basypdyr. Seydip Cyn-Macyn hem
Isgenderin tabynlygyna gecipdir.

Muhammet Salam hekayaty sofnlap, soltana yilzlendi:

-Kyblayy alem, go6risiniz yaly, bir dana tedbir bilen tutus
yurdy-da ele salyp bolyan eken. Size-de «Isgenderi zaman»
diyyarler. Urussyz, jensiz pitnecilerin jezasyny berseniz.
Sizinem bu isiniz rowayata owrulip, adynyz asyrlar asa
dillerde dessan bolardy.

Gaznaly kellesini yaykap, kinayaly yylgyrdy:

-Muhammet, sen bu hekayaty haysy cesmeden alan bolsanam, ol
bir toslanan rowayat. Hakykatda bolsa Iskender hem hic¢ bir
yurdy urussyz, jensiz gan dokman almandyr.

Ibn Salam soltanynh bu sdzinden son onunh maksady dife bir



pitnecileri jezalandyrmak dal-de, yurdy doly basyp almakdygyna
disindi. Dilisinse-de onun taryna kakyp gormek ilc¢in aylawly so6z
taslady.

-Kyblayy alem, Abul Harys tagtdan diisirilse, Horezmin hem
sizih tabynlygynyza gecer ahyryn.

-Ha, elbetde-diyip, soltan maksadyny acyk aytdy. -Ydne urussyz
Abul Harysy nadip tagtdan dusurjek?

Ibn Salam Gaznalynyn gosuny Gilirgenje girse saherde weyrancylyk
boljagyny, gan dokuljegini g6z Onune getirip, yurdy barybir
bermeli bolsa, urussyz berleni yagsy diyen pikir bilen:
-Kyblayy alem, ilki Abul Harysa ilg¢i iberip, sert goyulsa,
eger serte razy bolmasa, gosunynyn derbi-dagyn ediljekdigi,
o6zuninem erbet jeza sezewar boljakdygy yanzydylsa bolmazmy?-
diyip soltana ylzlendi.

-Bolyan bolsa, o6zun git-de, Abul Harys bilen Alp Tegini
getirip, menin onudmde dyza c¢oker, hany goreli!

Gahar gatysykly aydylan bu s6ze Muhammet Salamyn yizi lytgap
gitdi:

-Kyblayy alem, il¢i edip 0z adamlarynyzdan iberseniz has
ygtybarly bolar-diyip, Muhammet Salam yaydanybyrak aytdy.

-Men seni entek 6zime maslahatcy edinemok-diyip, Soltan has
gaharlanyp aytdy.- Onsonam 6z adamlarymy ol jellatlaryn eline
bermegi islamok. Sonun uc¢in 6zun git. Sen olaryn 06z ildesi.
Sen gelyancan men sabyr edeyin. Jensiz, urussyz is bitse,
menif Ucinem yagsy. Ydne men olaryh toba edip, bizifi énlmizde
dyza cOkjegine ynanamok.

Indi Muhammet Salamyn 06zi gitmese basga alajy yokdy. Gaznaly
ona 6zi bilen Glirgencden gaydan atlylaryndan on atly berip,
ugradyp goyberdi.

Soltan Muhammet Salamy Glrgenje ugradanyndan son dogany
Kaljyny huzuryna cagyrtdy. Kaljy agasynyn huzuryna gelyarka,
bu cakylygyn gowulyga daldigini syzyp, dowla disdi. Ol gapydan
giren yerinde tagzym edip, gol gowsuryp durdy. Soltan ona
oturam diymedi. Soltan icinde gaynayan gazabyny basjak bolup,
bir salym dymdy. Sonra ony duran yerinde soraga tutdy.



-Kaljy, Abul Harys diyyanleri nahili adam?

-Onun nahili adamdygyny men nabileyin, agam.

-0zUniA aytmagyfia gérd sen onufi bilen yizbe-yiz durup,
girlesipsin, sundan son nahili netija geldin? Bir gdren adamyn
hakynda name-de bolsa bir pikir doéreyar ahyryn.

-Yiiz-kesbine garanda yaman adama mefzemeyar-diyip, Kaljy asak
bakdy.

-Seylemi?! Yiz-kesbi gowymy, owadan yigitmi? Sen bir
goreninden asyk bolaydynmy ona?!

Kaljy Ibn Salamyn sawcyly girrini agasyna aydanyny duydy. Ona
bu gepi dilinden sypdyranyna pusman etdi.

-Men gan dokilmesin, parahatcylyk bolsun diyip..

-Sem bol! Sana parahatcylyk dal, ar gerek ekeni! Nahili
bihayalyk! Nahili biwepalyk! G6z acyp goren yassykdasyny
oldiren adamyn goynuna girmage tayyn ayala kim diyip bolyar?!
Cyk! Gumdani cek!

Kaljy sandyrap c¢ykyp gitdi. Ol agasynyfi rehimsizdigini
bilyardi. Oziine n&hili jeza beriljegini bilman gije-giindiz
icini

it yyrtyp yoérdi. Taryhy proza



